
4. Ота‑онанинг дўстлари, яқин кишилари ва қариндошларини икром
қилиш.

Шу йўл билан фарзанд ота‑онасига улар ўтиб кетганларидан кейин ҳам
яхшилик қилиши, орқаларидан савоб етказиб туриши мумкин. Бу билан
худди уларга тириклик чоғларида яхшилик қилгандек бўлади.

Ота‑онанинг дўст ва дугоналарига уларнинг вафотларидан кейин яхшилик
қилинса, ота‑онанинг руҳи шод бўлади, боласи уларга ўлимларидан кейин
яхшилик қилган бўлади.

َمَّلَسَو ِهْيَلَع ُهَّللا ىَّلَص ِّيِبَّنلاِ باَحْصَأ ْنِم ٍلُجَر ْنَع ،ٍمْزَح ِنْب ِرْكَب يِبَأ ْنَع
 َّدُوْلا َّنِإ :َلاَق َمَّلَسَو ِهْيَلَع ُهَّللا ىَّلَص ِهللا َلوُسَر َّنَأ َكُتْيَفَك :َلاَق 

  ِبَدَأْلا يِف ُّيِراَخُبْلا ُهاَوَر .ُثَراَوَتُي

Абу Бакр ибн Ҳазмдан, у киши Набий соллаллоҳу алайҳи васалламнинг
саҳобаларининг биридан ривоят қилади:

«Расулуллоҳ соллаллоҳу алайҳи васаллам:

«Дўстлик мерос қолдирилади», – дедилар».



Бухорий «Адаб»да ривоят қилган.

Ота‑она ким билан дўст бўлса, дўстлик алоқаларини сақласа, улар
ўтгандан кейин ана шу дўстлик алоқаси фарзандларга мерос бўлиб
қолади. Фарзандлар мазкур меросни давом эттиришлари керак бўлади.

Бу ишни саҳобаи киромлар қойиллатганлар.  

،َةَّكَم ِقيِرَطِب ُهَيِقَل ِباَرْعَأْلا َنِم اًلُجَر َّنَأ ُهْنَع ُهللا َيِضَر َرَمُع ِنْبا ِنَع
ْتَناَك ًةَماَمِع ُهاَطْعَأَو ،ُهُبَكْرَي َناَك ٍراَمِح ىَلَع ُهَلَمَحَو َرَمُع ُنْبا ِهْيَلَع َمَّلَسَف

َنضْرَي ْمُهَو ،ُباَرْعَأْلا ُمُهَّنِإ ،ُهللا َكَحَلْصَأ :ٍراَنيِد ُنْبا َلاَقَف ،ِهِسْأَر ىَلَع
يِّنِإَو ،ِباَّطَخْلا ِنْب َرَمُعِل اًّدُو َناَك اَذَه اَبَأ َّنِإ :ِهللا ُدْبَع َلاَقَف ،ِريِسَيْلاِب
ُةَلِص ِّرِبْلا َّرَبَأ َّنِإ :ُلوُقَي َمَّلَسَو ِهْيَلَع ُهَّللا ىَّلَص ِهللا َلوُسَر ُتْعِمَس

 ُّيِذِمْرِّتلاَو َدُواَد وُبَأَو ٌمِلْسُم ُهاَوَر .ِهيِبَأ ِّدُو َلْهَأ ِدَلَوْلا

Ибн Умар розияллоҳу анҳудан ривоят қилинади:

«Бир аъробий Макканинг йўлида у кишига учраб қолди. Ибн Умар
унга салом берди ва уни ўз эшагига миндирди. Кейин унга бошидаги
салласини берди. Шунда ибн Динор унга:

«Аллоҳ сенинг ишингни ўнгласин. Булар аъробий, оз нарсага ҳам
рози бўлаверадилар», – деди.

«Бунинг отаси Умар ибн Хаттобнинг оғайниси эди. Мен Расулуллоҳ
соллаллоҳу алайҳи васалламнинг: «Албатта, яхшиликларнинг
яхшилиги бола отасининг оғайнисига сила қилишидир»,
деганларини эшитган эдим», – деди».

Муслим, Абу Довуд ва Термизий ривоят қилганлар.

Бизлар ҳам бу нарсага амал қилишимиз лозим. Отамизнинг дўстлари,
онамизнинг дугоналарига яхшилик қилсак, уларни зиёрат қилиб, ҳолидан
хабар олсак, оғирини енгил қилсак, дуосини олсак, ота‑онамизга уларнинг
вафотларидан кейин яхшилик қилган бўламиз.

Ушбу ҳадисда ота‑онага уларнинг вафотларидан кейин яхшилик қилиш
доирасида қариндошларга силаи раҳм қилиш ҳам айтилган.

(Давоми бор)

